
Saksframlegg 
 

Utval  Møtedato Utvalsak 
Formannskapet   
Kommunestyret   

 

Endring av § 16 i Forskrift for politisk godtgjersle og permisjon i Vinje 
kommune 

 
 
Vedlegg 
  

Dokument i saka 
Forskrift for politisk godtgjersle og permisjon i Vinje kommune 
 
Bakgrunn 
Vinje kommune stiller digitale hjelpemiddel (ipad) til disposisjon for folkevalde for å leggje til 
rette for digital møtehandsaming, saumlaus tilgang til saksdokument og effektiv utøving av 
politiske verv. I gjeldande forskrift for politisk godtgjersle og permisjon går det fram at brukaren 
(den folkevalde) får behalde eininga (ipad’an) kostnadsfritt etter fullført valperiode. Forskrifta 
inneheld ei eiga føresegn om digitale hjelpemiddel i § 16. 
 
Administrasjonen meiner det er grunnlag for å vurdere om denne ordninga bør endrast. Dei 
fleste iPad-ar som vert nytta av folkevalde har framleis brukstid og verdi att etter éin 
valperiode. Ved å ta utstyret tilbake kan kommunen nytte det vidare i neste valperiode. 
 
Vurdering 
Kommunen har eit ansvar for å forvalte ressursane sine på ein økonomisk og berekraftig måte. 
Gjenbruk av digitale hjelpemiddel vil redusere behovet for innkjøp av nytt utstyr ved starten av 
kvar valperiode og kan såleis gi lågare kostnader for kommunen. 
 
Vidare vil ei ordning med innlevering og gjenbruk vere i tråd med prinsippa om berekraftig 
ressursbruk og redusert elektronisk avfall. iPad-ar har normalt ei levetid som strekkjer seg 
utover ein valperiode, og kommunen har etablerte rutinar for sletting av data og klargjering av 
utstyr før ny brukar tek det i bruk (VTDS). 

https://lovdata.no/pro/#document/LTII/forskrift/2023-06-01-1333


Vinje kommune 
Side 2/2 

 

    Offentleg

Endringa vil ikkje påverke dei folkevalde si tilgang til nødvendige dokument eller digitale 
verktøy i valperioden. Ho vil derimot bidra til betre utnytting av kommunen sine eigedelar og 
meir effektiv bruk av offentlege midlar. 
 
Administrasjonen vurderer at fordelane ved gjenbruk veg tyngre enn fordelane ved at den 
enkelte folkevalde får behalde utstyret etter at vervet er avslutta. 
 
Forslag til ny ordlyd i § 16: 
 
§ 16 Digitale hjelpemiddel 
«Folkevalde i kommunestyret, utval for plan og miljø, utval for oppvekst og velferd, rådet for 
eldre, rådet for personar med nedsett funksjonsevne, ungdomsrådet og kontrollutvalet får 
tildelt iPad til bruk i det politiske vervet. 
 
Den folkevalde disponerer iPaden så lenge vervet varer. Ved utløpet av valperioden, eller 
dersom vervet opphøyrer før valperioden er slutt, skal iPaden leverast attende til kommunen.» 
 
Kommunedirektøren sitt framlegg til vedtak 

1. Kommunestyret vedtek å endre § 16 i Forskrift for politisk godtgjersle og permisjon i 
Vinje kommune. 

2. Føresegna om at brukaren får behalde eininga kostnadsfritt etter fullført valperiode, 
vert oppheva. 

3. Ny § 16 skal lyde: «Folkevalde i kommunestyret, utval for plan og miljø, utval for 
oppvekst og velferd, rådet for eldre, rådet for personar med nedsett funksjonsevne, 
ungdomsrådet og kontrollutvalet får tildelt iPad til bruk i det politiske vervet. 
Den folkevalde disponerer iPaden så lenge vervet varer. Ved utløpet av valperioden, eller 
dersom vervet opphøyrer før valperioden er slutt, skal iPaden leverast attende til 
kommunen.» 

4. Endringa tek til å gjelde frå tidspunktet kommunestyret gjer vedtak om endring av 
forskrifta. 

